
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ
৯


দিকে গমন করিতে আরম্ভ করেন, কিন্তু কোন স্থানে কোন রূপ কুলকিনারা না পাইয়া, পুনরায় তাঁহার পোতের গতি উত্তরদিকে ফিরাইয়া দেন। তাহার পরেই তিনি অগুলাস (Agulhas) ও নায়েসা (Knysna) নামক স্থানদ্বয়ের মধ্যে একস্থানে আসিয়া উপস্থিত হন। সেইস্থানে তৎপ্রদেশীয় লোক দিগকে দেখিয়াই বুঝিতে পারেন যে, তাঁহার পোত দেখিয়া তাহারা ভীত হইয়াছে, ও তজ্জন্যই গো, মেষ প্রভৃতি পালিত জন্তু লইয়া সমুদ্রতীর হইতে দূরে প্রস্থান করিতেছে। ঐ স্থানের অধিবাসিগণের সহিত কোনরূপে মিলিত হইবার সুযোগ না পাইয়া, ডায়স্ পুনরায় সেই স্থান হইতে পূর্ব্বদিকে গমন করিতে আরম্ভ করিলেন। এবার তাঁহার পোতদ্বয় যে উপকূলের নিকট আসিয়া উপনীত হইল, ঐ স্থানের নাম এখন সেন্টা ক্রুজ (Santa Cruz)।

 এইস্থান হইতে প্রত্যাগমনকালীন ডায়স্ আর একটী স্থান আবিষ্কার করেন; ঐ স্থানেই বাত্যাবিভ্রাটে পড়িয়াছিলেন বলিয়া তখন উহার নামকরণ করেন, কেপ অব ষ্টরমস্ (Cape of Storms); পরিশেষে পর্ত্তুগালের রাজা ২য় জন (John II) উহার নাম পরিবর্তন করিয়া উত্তমাশা অন্তরীপ (Cape of Goodhope) নামে অভিহিত করেন।

 ডায়স্ যে সকল স্থান দেখিয়া আসিয়াছিলেন, ঐ সকল স্থানের আভ্যন্তরিক অবস্থাসমূহের উত্তমরূপে পর্য্যালোচনা করিবার মানসে ভষ্কো-ডি-গামা (Vasco-de-Garma) নামক একজন বহুদর্শী ও বিচক্ষণ ব্যক্তিকে চারিখানি পোতের সহিত ১০ বৎসর পরে ঐ সকল স্থানে প্রেরণ করা হয়। তিনি ক্রমাগত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১১:৪৪টার সময়, ৭ নভেম্বর ২০২০ তারিখে।

